Nafarroako Parlamentuko Mahaiak, 2013ko urriaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, pertsona fisikoen eta sozietateen mugimenduei buruzkoa, beren helbide fiskalari dagokionez.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko urriaren 14an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, ondoko galdera egin dio Nafarroako Gobernuari, idatziz erantzun dezan:

Pertsona fisikoen eta sozietateen helbide fiskalaren mugimenduei dagokienez, ondokoa jakin nahi dut:

1.- Nafarroako Gobernuak ba al du azterlanik, daturik edo txostenik, Nafarroako pertsona fisikoek eta sozietateek beren helbide fiskala Nafarroatik beste herrialde batzuetara aldatu izanaren erakusgarri?

2.- Nafarroako Gobernuak ba al du azterlanik, daturik edo txostenik, pertsona fisikoek eta sozietateek beren helbide fiskala beste herrialde batzuetatik Nafarroara aldatu izanaren erakusgarri?

3.- Azken bost urteotako txosten, azterlan eta datuak jaso nahi ditugu.

Iruñean, 2013ko urriaren 8an

Foru parlamentaria: Maiorga Ramírez Erro

